
				এই পাতাটির মুদ্রণ সংশোধন করা প্রয়োজন। 
পত্রাবলী දක L
তর্কজালে তাহাদিগকে সমাচ্ছন্ন করা হইয়াছে কেন ? অার বিশ্বাসই বা করি কাকে ? যে যার আপনার মতস্থাপনেই পাগল ; এত বড় সিদ্ধানাং কপিলো মুনি, তিনিই যদি ব্যাসের মতে অতি ভ্রাস্ত, তখন ব্যাস যে আরও ভ্রাস্ত নহেন, কে বলিল ? কপিল কি বেদাদি বুঝিতেন না ?
৭ । ন্যাস্ত-মতে ‘আপ্তোপদেশবাক্যঃ শব্দ: ; ঋষিরা অাপ্ত এবং সর্বজ্ঞ । তাহারা তবে সূর্যসিদ্ধাস্তের দ্বারা সামান্য সামান্য জ্যোতিষিক তত্ত্বে অজ্ঞ বলিয়া অক্ষিপ্ত কেন হইতেছেন ? যাহারা বলেন—পৃথিবী ত্রিকোণ, বাসুকি পুথিবীর ধারয়িত ইত্যাদি, তাহদের বুদ্ধিকে ভবসাগরপারের একমাত্র আশ্রয় কি প্রকারে বলি ?
৮ । ঈশ্বর স্বষ্টিকার্যে যদি শুভাশুভ কর্মকে অপেক্ষ করেন, তবে তাহার উপাসনায় আমার লাভ কি ? নরেশচন্দ্রের একটি সুন্দর গীত আছে—
‘কপালে যা আছে কালী, তাই যদি হবে, ( মা ) জয় দুর্গা শ্রীদুর্গা বলে কেন ডাকা তবে ॥’ ৯ । সত্য বটে, বহু বাক্য এক আধটির দ্বারা নিহত হওয়া অন্যায্য । তাহা হইলে চিরপ্রচলিত মধুপর্ক দি প্রথা ‘অশ্বমেধং গবালন্তং সন্ন্যাসং পলপৈতৃকৰ্ম্ম ইত্যাদি দুই-একটি বাক্যের দ্বারা কেন নিহত হইল ? বেদ যদি নিত্য হয়, তবে ইহা দ্বাপরের, ইহা কলির ধর্ম ইত্যাদি বচনের অর্থ এবং সাফল্য কি ?
১০ । যে ঈশ্বর বেদ-বক্ত, তিনিই বুদ্ধ হইয়া বেদ নিষেধ করিতেছেন। কোন কথা শুনা উচিত ? পরের বিধি প্রবল, না, আগের বিধি প্রবল ?
১১ । তন্ত্র বলেন—কলিতে বেদমন্ত্র নিষ্ফল ; মহেশ্বরেরই বা কোন কথা
মানিব ?
১২ । বেদান্তস্থত্রে ব্যাস বলেন যে, বাস্থদেব সঙ্কর্ষণাদি চতুৰুহি উপাসনা
১ মধুপর্ক বৈদিক প্রথা—ইহাতে গোবধের প্রয়োজন হইত।
২ অশ্বমেধং গবালন্তং সন্ন্যাসং পলপৈতৃকম্।
দেবরেণ তুতোংপত্তিং কলেী পঞ্চ বিবর্জয়েৎ । অশ্বমেধ, গোবধ, সন্ন্যাস, শ্রান্ধে মাংসভোজন এবং দেবের দ্বারা পুত্রোৎপাদন—কলিকালে এই পাঁচটি ক্রিয়া বর্জন করিবে । -

